
Киирии тыл

Тереебут тыл – киьи уерэ5и – билиини тургэнник ылынар, ейе – санаата туругурар, 

майгыта – сигилитэ ситэр, иьирэх иэйиитэ уьуктар, елбет уйэлээ5и айар – тутар дьо5ура 

тобуллар айыл5аттан бэриллибит эйгэтэ буолар. Саха ыччата о5о эрдэ5иттэн тереебут 

буоруттан силистэнэн – мутуктанан иитилиннэ5инэ, норуотун тылын бар5а баайын, утуе 

угэстэрин этигэр – хааныгар инэриннэ5инэ, амарах сурэ5ин, мындыр ейун утумнаата5ы саха 

омук омук быьыытынан чэчирии сайдара саарба5а суох. О5о5о норуот

кутун – сурун инэрэргэ фольклор айымньыта суду суолталаах.

Сыала : - Норуот уус – уран айымньытыгар интэриэьи уескэтии;

Фольклоржанрдарын о5о истэн араара уерэнэрин ситиьии; 

фольклор араас керунунтуьанан о5о ойуулаан – дьуьуннээн, образтаан толкуйдуур дьо5урун 

эрчийии, фантазиятын сайыннарыы; норуот айымньытын геройдарын утуехолобурдарын сиэр –

майгы еттунэн иитиигэ кедьуустээхтик туьаныы.

Фольклор керуннэрин (остуоруйа, таабырын, ес хоьооно, оьуокай, норуот

ырыатын) туьунан ейдебулу ылар, сэргии уерэнэр, себулээн истэр, дуоьуйар.

Фольклору керуннэринэн арааран билэр, остуоруйалары, таабырыннары, ес

хоьооннорун билэр, сатаан кэпсиир, толорор. Айымньы ис хоьоонун ойуулаан – дьуьуннээн 

кердерер, геройдарын утуе еруттэрин холобур оностор, тугэнигэр сеп тубэьиннэрэн санатыгар, 

кэпсээнигэр туьанар.

Саба5алааьын: Фольклору оскуола иннинээ5и саастаах о5олорго уерэтии

тумугэр манныгы ситиьиэххэ сеп:

- о5о «мин сахабын» диэн бэйэтин омугунан киэн туттар, фольклор

жанрдарын арааран, истэн билэр;

- истэр, толкуйдуур, ейге тутар дьо5ура, айан таайтарар, кэпсиир, уус – уран

тыла, ыллыыр дьо5ура сайдар;

- фольклор керуннэрин толоруу инники олуктарын ууруу.

Соруктара: 1. Фольклорга интэриэьи, ейдебулу уескэтии;

2. О5о истэр, онорон керер, толкуйдуур, билэ – кере сатыыр дьо5урун уьугуннарыы, 

сайыннарыы;

3. Талааннаах о5ону булан дьо5урун уьугуннарыы, таьаарыы;

4. О5о куруьуокка ба5а еттунэн сылдьыытын ситиьии;

5. О5ону фольклорга угуйарга айымньылаах улэни ыытыы, тэрийии;

6. Тереппуттэр ейебуллэрин ылыы



Остуоруйа – норуот бэйэтин ба5атын, эрэлин, оло5ун – дьаьа5ын туьунан этэр, кэрэхсээн 

истиллэр дьикти – дьиибэ фантастическай кэпсээн диэн ейдуур. Араас омук остуоруйаларын 

арааран билэр.

ϴс хоьооно – олох – дьаьах, быьыы – майгы туьунан тумуктэммит ейу –

санааны а5ыйах тылынан дьуьуннээн этии ес хоьооно дэнэр диэн ейдуур.

До5ордоьуу, майгы – сигили туьунан уонна субэ – ама суолталаах маннык ес

хоьооннорун билэр, ис хоьоонун ейдеен, то5оостоох кэмигэр тубэьиннэрэн,

о5олору, улахан дьону кытта сыьыаныгар, бодоруьуутугар туьанар.

Таабырын – тугу эмэни атын кестуунэн сыьыаннаан таайтарар кыра айымньы

ааттанар диэн ейдуур. Холоон, саба5алаан, туохха сыьыаннаа5ын быьаарар,

таайыытын тобулар. О5о таабырыны таайан булугас ейун, хомо5ой тылын

эрчийэр, сайыннарар.

Оьуокай – ункуу, ырыа, поэзия холбоспут фольклор сурун керунэ буолар диэн ейдебулу ылар. 

Оьуокай арааьын керен, истэн билэр. Оьуокай хаамыытын толорорго уерэнэр.

Норуот ырыатын сэргээн истэр, толорорго холонор. Хомус туьунан билиитин

ханатар, хомус тыаьын сэргээн истэр, тарда уерэнэр. Сахалыы остуол

оонньууларын, хамсаныылаах оонньуулары быраабылаларын билсэр, оонньуууерэнэр



Норуот ырыалара

1.  Дыры дыры дыр

Дуру дурру дур                                                

Оо-гоо , го го го , гоо гоо гоо 

Ньайна5ар далбардаах                                    

ээ гээ, гэ гэ, гээ гээ гээ 

Татыйааным барахсан                                     

4. Сарсыарда саьар5а

Аатыраннын утуокэн                                        

Сандаара дьиэрэйдэ

Атын тыл иннигэр                                            

Ырыалар тойуктар

Анньахха тиийиэн да                                        

Ыытыллан бардылар

Дыры дыры дыр                                                

Эьиэкэй оьуокай 

Дуру дурру дурр                                               

Эьиэкэй оьуокай 

Ньайна5ар далбардаах                                      

Дойду курдук сура5ан 

Туман буолан тунуйда 

Алыы быа сурэ5им дыры дыры дыр гынна 

2.Сиэрдиир аппын миинэммин

Сэгэртэйбэр айанныам 

Хара аппын миинэммин

Харытыайбар барыа5ым

Уомэс- аамас дайбаатаан 

Уорэ дьуорэ уктэниэм 

То5ус суукка тухары

Дьоруоллатан дайдарыам

3.Сассын сассын сардыарда

Сайар халлаан саарыыта

Салгын сиигэ котуутэ

Сайа5ас тыалым туьуутэ

Чабыр5ахтар

1.Тыллаах буолар чабыр5ах

Ииирбэ – таарба эриллэ5эс,

Истээн- тастаан бугуллэ5эс,

То5ус тогул то5утта5ас,

Токур – бокур олулла5ас

Тыаллаах буолар чабыр5ах 

Чабыр5ахсыт тыла сымса

Чабыр5ахсыт тыла сытыы,

Чабыр5ахсыт тыла ыраас,

Чабыр5ахсыт тыына ууьун

Буолуох тустаах, атастаар.

2.Ахсаан чабыр5ах

Биир миинниллэр биэ,

Икки эмэр ньирэй,

Ус ууттээх утурум

Туор учугэй торуох

Биэс миинэр миэ,

Алта анаарыма атыыр,

Сэттэ тиьэх тинэьэ,

А5ыс а5ам ынах,

То5ус лонкур торбос,

Уон улахан о5ус.

3 Хоьуйуу чабыр5ах

Ыта урбут,

Атын баайбыт,

Ата5ын тэбэммит,

Аанын аспыт,

Танаьын ыйаабыт,

Лаайкы онорбут,

Табаа5ын тарпыт,

Чаайын испит,



Куьуогун сиэбит,

Кырбаабакка олорбут,

Кымыьын испит,

Кырыымпанан оонньообут,

Кырыбыайкана тарааммыт.

4.Чыычаах туьунан чабыр5ах

Чыыбы- чаабы 

Ьиир тумустаах,

Чыыбы чаабы 

Икки харахтаах,

Чыыбы- чаабы

Икки атахтаах,

Чыыбы- чаабы

Икки кынаттаах

Чыыбы- чаабы биир кутуруктаах,

Чыыбы –чаабы аата чыычаах..

5.Чабыр5ах

Сэлээр мэлээр

Сирэй- харах

Этэ сэлээр

Элбэх тыллаах

Ытыа суохха

Ытаан ыгдах

Кулуо суохха

Кулэн ньымах

Сылтах буолан

Сыстына5ас

Суугун- айдаан

Содуомна5ас

Сирэй- марай

Халтай малтай

Куодэл-таьаан

Куутэн-айдаан

Кылбар-халбар

Коруу,тиьии

Кулук суодэй

Коккот киьи

Учугэйиэн сайын кэллэ

Учугэйиэн куммун тыгара

Чыыбы чаабы чабыр5ахтары

Этэн тыынан иьэ5ин

О5олорго аналлаах оьуокай

1.Оhуокайдыыр оhуокай                                 

2.Борбуйбутун кото5он

Эhиэкэйдиир эhиэкэй                                       

Бойбороллоон хаамыахпыт

А5ыс иилээх са5алаах                                      

Буобуралаах толоонно

Туруу дьа5ыл дойдуга                                      

Булан оонньоон улааппыт

Туллук уорун кэриэтэ                                       

Буур5а до5сун до5оттоор

То5уоруhан уоскээбит                                      

Бука бары мунньустан

Толломоннуур убайдар                                    

Бyру буттуун болуохтээн 

Айгыр силик лабалаах                                      

Куогэличчи уктэнэн

Арыы чалах хатыннаах                                    

Куруотээхтии тумсуьэн

Анаат мунаат алааска                                       

Тонолохтон тутуьан

Аччыгыйдыыр эрдэхтэн                                 

До5уйаахтаан хаамыахпыт

Арыаллаhан уоскээбит                                

Дор5оонноохтук туойуо5ун



Атас дьуогэ атастаар!

3. Силик – оьуор сэбирдэх                           

4Арыы- суогэй сайыммыт

Сиргэ тиийэ туспутун                                 

Арыллаахтаан кэлэрин

Сэтинньилиир ыйдартан                            

Ахсынньылыыр ыйдартан

Сэьэргиэпит дэьэрбит                                

Анаан ыллыах буолбуппут

Туора тумул анныгар                                

Оонньуур куммут уолдьаста 

Туруйабыт туойарын                                 

Оьуокайдаан ойуо5ун

Тохсунньулуур ыйдартан                          

Эргий уоруу наардаста

Туойуох этиэх буоларбыт.                        

Эьиэкэйдээн этиэ5ин 

5 Ураанхай саха барахсан                                

6.Туоттуур сахам барахсан

Уран мандар тылларын                                    

Торуттээбит угэьин

Унаарытан дьэ эппит                                        

Торут мааны оонньууну

Умсул5аннаах оонньуутун                               

Тумсубуппут аатыгар 

Уруй-айхал  этэммит                                        

Туолбэ куолум са5ачча 

Уйгу – быйан туьугар                                       

Тогуруктэммит ункуутун

Ункуулээхтээн хаалыа5ын                               

Тупсар сайдар аатыгар

                                                                       

Тутуспутунан сылдьаммыт

                                                                           

Тургутуьан этиэ5ин 

7.Дыгын кырдьа5ас са5аттан                           

8.Чэйин эрэ сэгэрдээр 

Сал5анан кэлбит оьуохайы                              

Эдэр чэгиэн ыччаттар 

Уьатан- кэнэтэн биэриэ5ин                              

Эмдэй сэмдэй уктэнэн

Эллэй эьэбит эрдэттэн                                      

Эргийбэхтээн иьиннитиий

Этиллибит эьиэкэйи                                         

Кэ5э кыылбыт кэпсээтэ

Этэн тыынан биэриэ5ин                                   

Кэтэх тыаллыын киэркэйдэ

                                                                            

Тойон кыылбыт чонуйда Мумус тыалбыт 

тубуста 

9.Итии куйаас эргийдэ

Ийэсайын дьэ буолла

То5ой сэлэтиирэммит

Тор5о туптэ иитэммит

Чороон айах тутаммыт

Тунах сэргэ тулатын

Ыьыах ыьан эрэбит

10.Ылыым эрэ ытыспар

Ыллыыр ылам атаспын

Тутуум эрэ тарбахпар

Туойар утум до5орбун

Тиэрдиим эрэ тиистэрбэр

Тимир тыллаах хомуспун

Котор араас санатын

Куйгуорутэ сатааран

Хомусчааным лынкынаа

Куорэгэйдиин дьырылаа

Татыйыктыыр чыычаахтыы

Тылыбырыы чугдаарыый 



Олонхо туьунан оьуохай (Николаева

Антонида тыллара)

Оьуокайдыыр оьуокай

Эьиэкэйдиир эьиэкэй

Чэйин эрэ сэгэрдэр

Кун айыы о5олоро

Кемулуек оьох иннигэр

Кимэн киирэн сэргэстии

Олоххутун булун дуу.

Лекечеенеп эьээбит

Харахтарын симмитинэн

Ыллаан - туойан барда5ына

Харана бала5ан сырдыа5а

Туеттууругэ истиэнэтэ

Куйаар ситимигэр сутуе5э 

Охтон бараммат мастардаах 

Уолан хаалбат уулардаах

Куустээх - уохтаах бухатыырдаах

Кунэ киирбэт дойдуга 

Хабытта Бэргэн олонхотугар

Кудэннээх кутуруктаах

Кудэн кугас акка дьэ

Мэнэстэн туран айанныах

Олонхо буолан баран дьэ

Омуннардаах буолааччы

О5онньордоох эмээххин

То5ус уоннуур саастарыгар

Иэйиэхсит хотун барахсан

Илэ бэйэтинэн киирэн дьэ

Иэйэн - куейэн ке5утэлээн

О5о кутун хаалларар.

 Кэмэ кэрдииьэ тиийэн кэлэн

Хотун талыыта киирэн

Хара келеьунэ баранан

Тараьатын иниирэ тардыалаан

То5ус кыталык кыргыттарынан

Кеме оностон туран дьэ

Алаьа бала5ан дьиэтигэр

Аал уотун аттыгар

Усуьун унуех гыммытыгар

Оттоох оронун урдугэр

Оно5остоох саатын туппутунан

Куртуйах туутун курдук

Куудара баттахтаах

Уол О5о барахсан

Олоро туспутэ уьу дьэ.

Тиэмпэбитин тургэтэтэн

Хабыр киирсиилээх бухатыырбыт

Хабытта Бэргэн улаатарын

Кердеруе5ун сэгэрдэр.

Оьуокайдыыр оьуокай

Эьиэкэйдиир эьиэкэй

Иккилиирэ атахтаа5ы

Иннитигэр туьэрбэт

Айыы уолун бухатыыра

Бииргэ тереебут балтытын

Аллараа дойду иччилэрэ

Уоран - талаан барбыттарын

Кудэн кугас атыгар

Олорон баран, кый ыраах

Аллараа дойду диэннэригэр 

Ирдэьэ барбыта уьу дьэ. 

Буттум, буттум уоскуйдум

Лекечеенеп эьээбит

Олонхолообут олонхотун

Бар дьонум аа5ын диэн

Ынырыыга кыттыьабын

Угус уйэлэр тухары

Ус саханы уескэтин

Туерт саханы теретун



Ураанхай саханы ууьатын

Алгыс баьа сыаланнын!

О5олорго аналлаах алгыстар, тойуктар.

Күн чаҕаан,

Ый чаҕаан,

Күндүл-сандыл

Куллэ-салла,

Бурал-сарал

Ойдо-көттө,

Хотойум оҕото

Хотой буоллун!

Кир-хах сыстыбатын,

Дьаҥ-дьаһах дьалбарыйдын!

Ыарыы-сүтүү быралыйдын,

Ыраас ыра ыксаластын!

2.Аал уотум иччитэ,

Күл тэллэх,

Көмөр сыттык,

Көбүөрүнньук суорҕан,

Саалыр чанчык,

Бырдьа бытык,

Кыырык төбө,

Кырдьаҕас эһэбит

Хатан Тэмиэрийэ,

Күлүм аллай!

Мичик аллай!

3.Ырыаҕа ылламмыт,

Номоххо кэпсэммит,

Сандал сааһы санатар

Сир сиэдэрэй симэҕэ –

Саха кыыһа,

Аныгы олох

Араас быьылааныгар былдьаппатын,

Арчыланнын, харыстаннын!

Арылхай талаана арыллыннын!

Ыраах ыырдаах

Ыллыктаах санааланнын,

Үлэҕэ дьоҕурданнын,

Өбүгэ үөрэҕин ылынан

Киэҥ-холку көҕүстээх

Кэрэ-сиэдэрэй майгыланнын,

Киэҥ билиилэннин,

Инники олоҕу түстэстин!

Удьуору ууһатар

Ытык ыйыытын

Ылынан толордун!

Үйэлэртэн үйэлэргэ

Саха омук

Саргыта салалыннын!

4.Өбүгэттэн бэриллибит

Өйдүүр-саныыр тэтимҥит

Сүрэхтиин сипсиһэн,

Ситимнэнэн-холбоһон,

Дьоҕуру арыйан,

Дьарыккыт, үлэҕит

Иэйиитин сылааһа

Ис эйгэни угуттаан

Сүргэни көтөхтүн,

Санааны сырдаттын,

Туругу тупсардын,

Тускуну туһаайдын,

Кэрэни үөскэттин,

Кэскили кэҥэттин,

Үйэ-саас тухары

Үтүөнү үксэттин!

Үрдүккэ таһаардын!



Айымньылаах үлэнэн

Арчылаатын, харыстаатын!

5.Үүнүү сайдыы аартыга

Аана киэҥник аһыллан

Кэнчээрилиир ыччакка

Үөрэх үрдүк аналын

Үөһэ тутан, өйдөтөн,

Сардрҥалаах сайдыыта

Самнан биэрбэт саргыланнын,

Кэнэҕэски кэмнэргэ

Кэхтэн биэрбэт кэскиллэниҥ!

Түһэн биэрбэт төлкөлөөх,

Охтон биэрбэт оҥоһуулаах

Оҕо-уруу сайдан-үөскээн

Төрөөбүт төрүт дойдутун

Үйэлэргэ ааттаттын!

6.Олох араас оҥкулларын

Омсуота суох туоруурга

Сахалыы санааны сайыннаран,

Иҥэн-тоҥон тобулан,

Ситэ-хото быьааран,

Олоххутун оҥостуҥ!

Өбүгэттэн төрүттээх

Билии-көрүү барыта

Үйэ-саас тухары

Көлүөнэттэн көлүөнэҕэ

Арылхайдык арыллыннын,

Арчылаатын, сирдээтин!

 7.Үүнүү сайдыы аартыга

Аана киэҥник аһыллан

Кэнчээрилиир ыччакка

Үөрэх үрдүк аналын

Үөһэ тутан, өйдөтөн,

Сардрҥалаах сайдыыта

Самнан биэрбэт саргыланнын,

Кэнэҕэски кэмнэргэ

Кэхтэн биэрбэт кэскиллэниҥ!

Түһэн биэрбэт төлкөлөөх,

Охтон биэрбэт оҥоһуулаах

Оҕо-уруу сайдан-үөскээн

Төрөөбүт төрүт дойдутун

Үйэлэргэ ааттаттын!

Ос хоьооннор

Үлэ, үөрэх туһунан өс хоһоонноро

Арыы үрдүгэр уу дагдайбат, кырдьык 

үрдүгэр сымыйа ыттыбат.

Аска аҕыйах үчүгэй, үлэҕэ үгүс үчүгэй.

Байҕал бааллаах, үлэ күүрээннээх.

Былыргы киһи - ынаҕынан, аныгы киһи - 

үөрэҕинэн байар.

Илии хамнаатаҕына айах хамныыр.

Киирбит күн күөрэйиэ.

Көлүүрдээх оҕус от хаата, үлэ киһитэ ас 

хаатa.

Көрдөөбүт көһүйэ көмүһү булар.

Күн аайы эбиллибэт билии көҕүрүүр.

Күн сири сырдатар, үөрэх - киһини.

Кэрдиэҥ иннинэ кээмэйдээ, быһыаҥ иннинэ 

былааннаа.

Норуот күүһэ - көмүөл күүһэ.

Олоруохтааҕар оҥорор ордук.

Отонноотоххо оҥоойук туолар.

Өҥө өҥөнөн, үтүө үтүөнэн төлөнөр.

Сарсыарда эрдэ турбатаххына күҥҥүн 

сүтэриэҥ, оҕо сааскар үөрэммэтэххинэ 

олоххун сүтэриэҥ.

Сатаа да саhыл саҕалан.



Сатабыллаах саһыл саҕалаах.

Сир быйаҥнаах, киһи сатабыллаах.

Суон тиити быһаҕынан кэрпиккэ дылы.

Сүгэ кыайбатаҕын сүбэ кыайар.

Сүрэҕэ суох сүүс сүбэлээх.

Сүрэхтээх киһи сүгүн буолбат.

Сылдьар даа сылаалаах (эбэтэр сылдьар да 

сыа буолбат).

Сылдьыбыт сыа аһылыктаах, утуйбут уу 

аһылыктаах.

Сылдьыбыт сыыһы булар.

Торообут дойду туьунан ос хоьооннор

Биһикпин ыйаабыт сирим.

Дойду сурахтаах, алаас ааттаах.

Иитиллибит Ийэ дойду иһирэхтээх.

Күн сирэ күндү.

Өтөх төҥүргэстээх, дьурт (бүлүүлүү: суурт) 

кэриэстээх, оһох (уот) кыымнаах.

Өтөх төнүргэстээх, сурт кэриэстээх.

Тыаллаах даа буоллар хотунум хоннорбут 

сирэ, мэччирэҥэ даа суох буоллар бэйэм 

төрүөбүт сирим.

Улуу дойду оспуостаах, аан дойду 

аартыктаах, күөх далай оломноох, хара тыа 

ыллыктаах.

Уулаах көрдүгэҥҥэ көтөр түһэр, оттоох 

алааска ынах мэччийэр.

Таабырыннар

Күөл ортотугар көмүс кытах уста сылдьар 

уьу . (Күн)

Эдьиийэ ыалдьыттыы кэллэҕинэ, балта 

саһан хаалар үһү.(Күн уонна ый)

 Арҕаа дьаам аттаннаҕына, көмүс чыычаах 

ыллыыр үһү. (Халлаан сырдыыра)

 Аҕаһа иһэрин көрдөҕүнэ, балта саһан 

хаалар баар үһү. (Халаан сырдыыра уонна 

хараҥарара)

Күҥҥэ биирдэ көстөн ааһар дьааһык баар 

үһү.( Түүн )

Сулустар быыһынан көмүс тыы уста 

сылдьар үһү. (Ый)

 Киһи хараҕар көстүбэт да, аан дойдуну 

барытын тутан турааччы баар үһү.

(Салгын)

Аан дойдуну үүт курдук дьүһүннээн, күлүк 

курдук ырбаахылаан утутар баар үһү. 

(Туман)

Халлаантан арыы-сыа санньылыйбыт үһү. 

(Кустук)

Саһар алааска саҥара сатаабыт баар үһү. 

(Ой дуораана)

Илиита-атаҕа суох да буоллар, олбуор 

аанын аһар баар үһү. (Тыал)

 Түүн ытаабыт, сарсыарда сатараабыт, 

күнүһүн кийииттээбит баар үһү. (Тибии)

 Айдаана суох айанныыр, күүгээнэ суох 

көтөр баар үһү. (Былыт)

 Бастаан чаҕылыс, онтон ньирилис, онтон 

күллүгүрүс баар үһү.(Этиҥнээх былыт)

Албын оҕонньор арбаҕаһа аатырбыт. 

(Саһыл)

Бөтөс ыт бөтөн хаалбыт үһү. (Бөрө)

Уордаахтык орулуур, чаҕааннаахтык 

часкыйар баар үһү. (Эһэ)

Тымныыга тоҥмот, итиигэ хаппат 

саппыйаан баар үһү. (Мурун)



Хотоҥҥо куукаакылар көтө сылдьаллар үһү.

(Кулгаах)

 Ыалдьыбат да ынчыктыыр, сүтэрбэт да 

күрдүүр баар үһү. (Сибиинньэ)

Күн тура-тура сири салыыр баар үһү. 

(Сиппиир)

 Алаас ортотугар маҥан кубалар олороллор 

үһү. (Чааскылар)

Уу аһылыктаах, уот олбохтоох баар үһү. 

(Чаанньык)



Остуоруйа нөҥүө о5ону сиэрдээх буоларга иитии.

Биһиги өбүгэлэрбит үөрэхтээһин да суоҕуна оҕолорун сайыннарар киэптэрэ баар этэ: 

айылҕа дьиктилэрин билиһиннэрэн, сиэри-туому тутуһуннаран, үтүөҕэ-кэрэҕэ угуйаллара, уос 

номоҕо буолбут норуот уус-уран айымньыларын оҕолор өйдөрүгэр-санааларыгар тиэрдэр 

идэлээхтэрэ.

Саха фольклора түҥ былыргыттан киһи өйө-санаата сайдыытын сайыннарар, сиэр-майгы

өттүнэн үтүө киһи  буоларга иитэр-үөрэтэр суолталаах.

Остуоруйа – саха фольклорун биир көрүнэ. Остуоруйа дойдутугар о5о саамай 

кыратыттан истэр. Хас биирдии о5о5о кыра эрдэ5иттэн төрөппүттэрэ остуоруйа кэпсииллэр. 

Остуоруйыны истэн о5о элбэ5и билэр. Кини көмөтүнэн о5о аан маннай эйэ5эс сыһыаны, 

до5ордуу буолууну, куһа5аны учугэйи араара, билэ үөрэнэр.

Саха остуоруйата үс көрүннэ арахсар:

— хамсыыр — харамай туьунан;

— олох – дьаьах туьунан;

— дьиктилээх — алыптаах остуоруйа;

Хамсыыр – харамай туьунан остуоруйа кылгас буолар. Бу остуоруйаларга кыыллар киьи курдук

санарар, бэйэлэрэ туспа ейдеех – санаалаах буолаллар. Остуоруйаларга киьи эмиэ баар, ол 

эрээри кини кылаабынан оруолу толорбот. Бу остуоруйаларга Саха сирин чысхаан тымныыта, 

кини кыраьыабай айыл5ата, манна баар кыыллар, кетердер майгыларын — сигилилэрин 

кердерер.

Олох – дьаьах туьунан остуоруйалар. Дьаданы – баай оло5ун дьаьа5ын кердереллер. Уксун бу 

остуоруйаларга дьаданы киьи баай утары барарын, кини сымыйаччы  ойууннары, уда5аннары, 

бандьыыттары утары охсуьар.

Дьиктилээх-алыптаах остуоруйалар саамай дьон себулээн кэпсиир, истэр остуоруйалара. Бу 

остуоруйаларга уксун боростуой, дьаданы дьон кылаабынай дьоруой буолаллар. Кинилэр 

халлаанна кетеллер, балык курдук ууга усталлар, араас планета5а бараллар, кыыл – кетер 

санатын ейдууллэр. Дьиктилээх – алыптаах остуоруйалар уонна олох – дьаьах остуоруйалара 

соро5ор майгыннаьаллар.

Хас биирдии иитээччи билиҥҥи кэмҥэ сиэр-майгы, өй-санаа өттүнэн сайдыылаах, үтүө 

санаалаах оҕону иитэргэ дьулуһар.

О5о түргэнник сайдарыгар, толук уурар остуоруйа. Кыра киһи остуоруйа истэрин олус 

сөбүлүүр. Кини остуоруйа нөнүө туларыыр эйгэтин, оло5у дьаһа5ы кытта билсэр. Остуоруйаны

истэн оҕо ойуулуур-дьүһүннүүр, тэнниир-холуур, дьоҕурун сайыннарар, кини остуоруйа 

геройдарын аһынар, куһа5аны үчүгэйи араара үөрэнэр, араас түгэннэртэн быыһаныахха 

(тахсыахха) сөп эбитин билэ үөрэнэр. О5о өйгө тутара, айан көрө үөрэнэрэ, тылын саппааһа 



элбиир,  ситимнээх саната сайдар. Остуоруйа көмөтүнэн улахан киһи о5ону кытта тэннээ5ин 

курдук кэпсэтэр. Киниэхэ кыра эрдэ5иттэн остуоруйа кэпсиир, аа5ар буоллахтарына о5о 

түргэнник санарар эбит.  Ол иһинн да5аны нуучча улуу педагога К.Д.Ушинскай: “Тыл киһи 

аймах учуутала буолара, буолуо даҕаны. Тылы үөрэтии курдук киһини сайыннарар атын 

предмет суох”.

Онон, мин санаабар, о5о саамай түргэнник тулалыыр эйгэни, бэйэтэ хайдах өйдүүрүнэн 

ылынарыгар остуоруйа улаханнык  көмөлөһөр.

                                            Биэс ынахтаах Бэйбэрикээн эмээхсин

Биир сарсыарда туран Биэс ынахтаах Бэйбэрикээн эмээхсин алаас сыһыыга ынаҕын 

сылгылыы барбыт үһү. Алаас сыһыыттан биэс салаалаах бэрдьигэс оту түөрэнылбыт. Силиһин 

да, лабаатын да алдьатымына хооньугар уктубут. Дьиэтигэр аҕалан, суорҕаныгар суулаабыт, 

сыттыгар ууран кэбиспит.

Ол кэннэ ынаҕын ыы олорбут. Ыы олордоҕуна, хобо-чуораан лыҥкынаабыт, кыптыый тыаһа 

лыҥкыргына түспүт. Онуоха эмээхсин үүтүн тоҕо бырахпыт, дьиэтигэр сүүрэн киирэн көрбүтэ: 

ото отунан сытар. Эмиэ тахсан ынаҕын ыы олорбут. Эмиэ хобо-чуораан тыаһаабыт, кыптыый 

тыаһа кылыр гына түспүт. Эмиэ үүтүн тоҕо бырахпыт, көтөн түспүт.

Көрдөҕүнэ–дьиэтин хаҥас өттүгэр хандьытаал таас харахтаах, укулаат таас уостаах, сырдык 

таас сирэйдээх, икки хара киис атахтаан сыппытын курдук хаастаах, таҥас бүтэй этэ көстүбэт, 

эт бүтэй бүлтэһэ көстүбэт, бүлтэс бүтэй силиитэ көстүбэт, уртуут курдук өрө-таҥнары 

дьалкылдьыйа олорор, түктэрибэйэлээх үчүгэй кыыс оҕо олорор. Били бэрдьигэс ото маннык 

буолан хаалбыт.

Бу кэмҥэ, Хайҕамсык Хара-хаан уола хара киис саҥыйахтаах Хаардьыт Бэргэн хара тыатыгар 

бултуу барбыт. Биэс ынахтаах Бэйбэрикээн эмээхсин дьиэтин таһыгар чаллах тииккэ сиэрэй 

тииҥ олорор. Бу киһи маны булан ытыалаата. Хара сарсыардаттан ытар, биирдэ да таппат. Күн 

киириитэ буолла - оноҕос үөлэ сүүтүн устун түһэн хаалла.

- Эмээхсиэн, оноҕоспун ылан кулу! –дии сатаан кэбиспит.

Муннун хаана бурулаабыт, иҥин хаана ииримтийбит, сүүһүн хаана сүүрүктээбит, ойоҕос 

өттүттэн уордаах санаата киирбит, кэтэх өттүттэн киһиргэс санаата киирбит, көтөн түспүт.



Көтөн түстэҕинэ дуу - били кыыһы көрбүт, көрөн баран уҥмут, ол кэннэ тиллибит. Тахсан 

сүүрбүт, атын үрдүгэр олоро түспүт. Сүүрдэн кэлэн дьиэтигэр көтөн түспүт:

- Аҕам! - диэбит. - Ийэм! - диэбит.- Биэс ынахтаах Бэйбэрикээн эмээхсин маннык үчүгэй 

кыыстаах! Бу кыыһы ылан кулуҥ!

Маныаха аҕата тоҕус аттаах киһини атаарбыт. Бу дьон сүүрдэн тиийэн, Биэс ынахтаах 

Бэйбэрикээн эмээхсиҥҥэ көтөн түспүттэр. Били кыыс үчүгэйиттэн бары таралыйа уҥмуттар. 

Тиллэн таһырдьа тахсыбыттар. Биир эрэ киһи бэрдэ хаалбыт:

- Эмээхсиэн, Бэйбэрикээн! Хайҕамсык Хара-хаан тойон уолугар кыыскын биэриэҥ үһү!

Онуоха:

- Биэриэм!- диэбит.

Кыыстан ыйыппыттар:

- Барыам! – диэбит.

-Сулуутун алаас сыһыы туолуоҕун тухары сылгыны, ынаҕы толору үүрэн аҕалан кулуҥ! –

диэбит эмээхсин.

Маны истэн баран чыпчылыйыах бэтэрээ өттүнэ, сылгыны, ынаҕы үүрэн аҕалан биэрбиттэр.

Кыыһы сир курдук симээтилэр, тап курдук таҥыннардылар, тыллаах өстөөх Чоочугур Чуоҕур 

маҥан атын аҕаланнар баайбыттар: көмүс ыҥыырынан ыҥыырдаабыттар, көмүс үүнүнэн 

үүннээбиттэр, көмүс суларынан сулардаабыттар, көмүс кычымынан кычымнаабыттар, көмүс 

кымньыынан кымньыылаабыттар.

Күтүөт кыыһы сиэтэн таһаарбыт, атыгар мииннэрбит, илдьэ барбыт.

Айаннаан испиттэр. Ол иһэн эр киһи:



- Хара тыаҕа саһыл ымайата баар, мин онно бардым. Эн бу суол устун бара тур! Суолуҥ икки 

аҥыы арахсыаҕа: илин диэкитигэр үүс-киис тириитэ ыйаммыт, оттон арҕаа диэкитигэр – 

тыстаах баттахтаах, моймордоох атыыр эһэ тириитэ ыйаммыт буолуоҕа. Бу үүс-киис тириитэ 

ыйаммыт илин диэки суол устун бар! –диэбит.

Ыйан баран, эр киһи саһылын айатын көрө баран хаалбыт.

Бу кыыс баран испит, бу ыйыллыбыт суол арахсыытыгар кэлбит. Бу кэлэн умнан кэбиспит, эһэ 

тириитин ыйаабыт суол диэки бара турбут. Туруору тимир балаҕаҥҥа тиийэн кэлбит.

Дьиэ иһиттэн, суос-соҕотох эриллэҕэс атахтаах, түөһүн тылыгар соҕотох эриллэҕэс илиилээх, 

сүүһүн хаба ортотугар соҕотох, сүлүүдэ түннүк курдук, килэбир-халабыр харахтаах, сэттэ 

тимир чапчырҕа тылын түөһүгэр түһэрбит дьүһүн-бодо бэйэлээх тахсан кэлбит. Ол тахсан 

абааһы кыыһа кыыһы атыттан сууллары тардан түһэрбит, сирэйин тириитин ньылбы тардан 

ылан, сирэйигэр саба кээһиммит, симэҕин-таҥаһын бэйэтигэр симэммит-таҥныбыт уонна, атын 

миинэн баран, бара турбут.

Албастаммыт абааһы кыыһа Хайҕамсык Хара-хаан тойон дьиэтин таһыгар тиийэн кэлбитин эрэ

кэннэ, эрэ сиппит. Тэһиин тутуохпут диэн тоҕус уолан киһи, аҕыс кыыс дьахтар тахсан сэргэ 

төрдүгэр мустубуттар.

Кийиит дьахтар, симэхсин эмээхсин күөгэйэр күөх эриэн оҕуһун баайар төрүтүттэн түҥнэри 

үөтүгэр илдьэн баайбытыттан, тэһиин тутааччылар харыс хаалбыттар, сүөм түспүттэр, 

хомойбуттар.

Тырк гына сыыҥтаабыт сиригэр хоруоҥка тохтон түһүөҕэ диэн, кытыан кыргыттар сап хатан 

бэлэмнээбиттэр; хаампыт сириттэн киис кыыл сүүрбүтүнэн барыаҕа диэн, уолан уолаттар 

оноҕос оҥостубуттар эбит. Оттон бу абааһы кыыһа кийииттэрэ сыыҥтаабыт сиригэр күөх 

аҕырыа тохтубут, хаампыт сириттэн–сур кырынаас сүүрбүт. Маны бэркэ бэркиһээбиттэр, 

сиргэммиттэр, хомойбуттар.

Сэргэ төрдүттэн дьиэҕэ диэри күөх оту тэлгэтэн кийиити сиэтэн килэрбиттэр. Кинини тордоххо

кистээбиттэр.

Ол курдук уруу тэрийэн, аһаан-сиэн, оонньоон-көрүлээнбүтэн, ыал буолан олорбуттар.



Биэс ынахтаах Бэйбэрикээн эмээхсин алаас сыһыытыгар ынаҕын сылгылыы киирбит: 

мааҥытааҕар ордук биэс салаалаах бэрдьигэс от үүммүт. Ону түөрэн ылан дьиэтигэр аҕалбыт, 

сыттыгар суулаабыт. Тахсан ынаҕын ыы олорбут. Хобо-чуораан тыаһаабыт, кыптыый тыаһа 

кылыр гына түспүт. Дьиэҕэ көтөн түспүт – мааҥытааҕар ордук үчүгэй кыыс олорор эбит.

- Ийээ, - диэбит, - эрим илдьэ баран иһэн «бултуом» диэн тыаҕа барбыта. Кини: «Үүс-киис 

тириитин ыйаабыт суол устун бараар, эһэ тириитин ыйаабыт суол устун бараайаҕын!» - 

диэбитэ. Ону мин, умнан кэбиһэн, эһэ тириитэ ыйаммыт суолунан барбытым. Бу баран 

туруорбах тимир дьиэҕэ тиийэн кэлбитим. Абааһы кыыһа сирэйим тириитин ньылбы тардан 

ылан бэйэтин сирэйигэр саба кээһиннэ, симэхпин-таҥаспын хастаан ылан бэйэтэ симэннэ-

таҥынна. Бу маннык кубулунан кини мин аппын миинэн, мин барыахтаах суолбунан барда. 

Быраҕыллан хаалбыт уҥуохтаах тириибиттэн хостоон ылан, тыҥалаах сүрэхпин күөр 

тытытыран илдьэн, алаас сыһыыга быраҕан кэбиспититтэн бэрдьигэс от буолан үүнэн 

тахсыбытым. Букатын өлөргө ыйааҕым-оҥоруум суох эбит–ыччат киһини тэнитэр 

ыйаахтааҕым, ыччат сүөһүнү иитэргэ оҥоруулааҕым буолуоҕа. Бу оҥоруубун-ыйаахпын 

алдьатан, абааһы кыыһа эрбин эр гыммыт! Эрим этэ-хаана быртахтаннаҕа буолуо, киниэхэ 

абааһы этэ-хаана иҥнэҕэ буолуо…Мин кинини, эрбин, хайаан булан көрүөмүй?...

Кийиит Чоочугур Чуоҕур маҥан ата, иччитэ тиллибитин билэн, Хайҕамсык Хара-хаан тойон, 

сыһыытыгар киирбитигэр, киһилии тыллаах-өстөөх буолан үҥсэ тоһуйбут.

- Мин иччибин абааһы кыыһа, өлөрөн кэбиһэн баран, сирэйин тириитин ньылбы тардан ылан 

бэйэтин сирэйин саба кэбиһэн баран, симэҕин-таҥаһын хастаан ылан, бэйэтэ таҥнан-симэнэн, 

бу эйиэхэ кийиит буолан киирэн олорор. Бу айыы кыыһа кийииккитин, мин иччибин, 

дьиэтиттэн баран аҕалбат буоллаххытына, мин үү таас олбохтоох Үрүҥ-Айыы тойоҥҥо үҥүөм! 

Дьиэлэри-уоттары дьиэгэнитиэм, сүгүн олордуом суоҕа! Абааһы кыыһын айыыылыах туһа 

суох. Бу абааһы кыыһа кийииккитин хаҥыл ат атаҕар баайан кэбиһин. Уолгутун буоллаҕына ый

отут хонугун тухары сүүрүктээх ууга оҕустарыҥ. Бу ууттан хостоон таһааран үрдүк маска ый 

отут хонугун тухары салгылатыҥ, хотуттан-соҕуруутан кэлэр көй салгын сүрэҕин-быарын 

тобулу оҕустун, быртах этэ-хаана ыраастаннын. Ыраастанан баран, дьахтарын, ааттаан ылан 

кэллин.

Оҕонньор, ат эппитин истэн баран, икки хараҕын уутун икки аҥыы илгэн кэбиспит, сүүрдэн 

тахсан, дьиэтигэр көтөн түспүт. Маны көрөн баран, кийиит дьүһүнэ кубулуйбут.



-Нохоо, - диэбит оҕонньор, - хантан дьахтар ылан кэлбиккиний?

- Биэс ынахтаах Бэйбэрикээн эмээхсин кыыһын ылан кэлбитим, - диэбит уол.

-Ханнык дьүһүннээх аты аттанан кэлбитиҥий? Хантан ыйаахтаах-төрүттээх дьахтары ылан 

кэлбитиҥий? Дьахтарыҥ төрдүҥ билэҕин дуо?-диэбит оҕонньор.

Маныаха уол эппит:

Үөһээҥҥи дойдуга, үс халлаан үрдүгэр үү таас олбохтоох Үрүҥ-Айыы тойон инитэ Дьэллик-

Дьэһэгэй тойон кыргыттара сэттэ кыыс орто дойдуга сэттэ кыталык буолан киирэн 

көрүлээбиттэр. Кинилэр, бу алаас сыһыыга түһэн үҥкүүлүү сырыттахтарына, үөһэ дойдуттан 

ииппит иэйэхсит хатын түспүт. Бу түһэн, бу кыталыктартан бастыҥ кыталыгы туппут: «Киһи 

буолар кэскилиҥ, саха буолар салалтаҥ, бу орто дойдуга баар. Быртах буордаах дойду диэн 

сиргэнимэ! Хайҕамсык Хара-хаан уолугар, аҕыс киис саҥыйахтаах Хаардьыт Бэргэҥҥэ кэргэн 

буолар ыйаахтааххын. Мантан киһи буолуоҥ, оҕо төрөтүөҥ, сүөһү иитиэҥ!» - диэн баран 

кынатын төбөтүн сарбыйан кэбиспитэ. Онуоха кыыс ытаабытыгар: «Бэрдьигэс от буолан 

кубулунан үүн! Эйигин, Биэс ынахтаах Бэйбэрикээн эмээхсин булан ылан, кыыс гынан, 

Хайҕамсык Хара-хаан тойон уолугар биэриэх тустаах», - диэбит. Ол оҥоруутунан-ыйааҕынан 

баран ылбытым.

Онуоха аҕата, кийиитин Чоочугур Чуоҕур ата тугу кэпсээбитин этэн биэрбит. Маны истэн 

баран, уол бэркэ сааппыт, куттаммыт. Сорук-боллур хамначчыт уоллара, тордох иһигэр олорор 

абааһы кыыһын соһон таһааран хаҥыл ататаҕар баайбыт. Уолу сүүрүктээх ууга оҕустарбыттар, 

салгылыыр үрдүк маска салгылаппыттар. Уҥуох-тирии буолбутун кэннэ, кини сыккырыыр 

тыынын эрэ аҕалбыттар.

Хаардьыт Бэргэн урукку сулуутунааҕар ордук элбэҕи үүрэн-түрүйэн аҕалбыт, Бэйбэрикээн 

эмээхсин сэргэтигэр кэлэн түспүт.

Кыыс ытыы-ытыы эрин таһыгар тиийэн кэлбит:

-Миэхэ тоҕо кэллиҥ?-диэбит.-Хара хааммын таһааттардыҥ, абааһы кыыһыгар атаҕастаттыҥ. 

Хата, эйиэхэ барсыам суох!- диэбит.



-Мин эйигин өллүн диэммин аҕыс атахтаах хаанаабатаҕым, бултуу-астыы барбытым. Иэйэхсит 

хотун эйигин миэхэ ыйбыт оҥоруулаах буолаҥҥын тиллэн олордоҕуҥ дии, онон хайаатар да 

илдьэ бараары кэлэн олоробун, - диэбит уол.

Бэйбэрикээн эмээхсин икки хараҕын уутун икки аҥы илгэн кээспит, икки оҕотун икки ардыгар 

олоро түспүт:

-Сүтэн баран көстүбүккүтүгэр үөрэ-көтө көрсүбэт буолаҥҥыт!... Хайаҕыт даҕаны мин 

тылбыттан, санаабыттан тахсыман!

Кыыс, «ээх» аҕай диэн тылын дьэ биэрдэҕэ. Ол курдук уол кыыһын дьиэтигэр илдьэ барбыт.

Сэттэ күнүстээх түүнү мэлдьи аһаабыттар, оонньообуттар, көрүлээбиттэр: ырыаһыт манна 

буолбут, үҥкүүһүт манна буолбут, олоҥхоһут манна буолбут, тустааччы манна буолбут, 

кылыыһыт манна буолбут, ыстаҥаһыт манна буолбут. Дьиэлээхтэр төрөтөр оҕолоро 

төлкөлөммүт, иитэр сүөһүлэрэ күрүөлэммит. Күн бүгүнүгэр диэри тобохторо-ыччаттара 

ороллор үһү.

                                            Обугэлэрбит оонньуулара

1.«Хаамыска»

Хаамысканы биир өттө балтараа сантиметрдаах кубик маһынан эбэтэр бил балык сиґин 

тоноҕоһунан оҥоһуллар. Биэс хаамыскаттан биирэ кэрдиистээх, «баһылык» хаамыска. 

Кэрдиистээх хаамыска үөһээ быраҕарга аналлаах.

Оонньууга 4-5 киһи кыттар. Хаамысканы уҥа ытыска кутан баран үөһэттэн остуолга 

быраҕыллар. Онтон биир «хабылык» хаамысканы ылан үөһэ быраҕар уонна остуолга сытар 

хаамыскалары ытыһыгар биирдиилээн хомуйан баран, ытыһын тоһуйан үөһэ бырахпыт 

хаамыскатын хабан ылар. Оннук «баһылык» хаамысканы түөртэ үөһэ быраһан, остуолга сытар 

түөрт хаамысканы кытта хабан иһэр.

Иккис сырыыга сорудах ыарыыр, оҕо «баһылык» хаамысканы эмиэ остуолга ыспыт 

хаамыкаларыттан ылан үөһґэ быраҕар уонна иккилиини холбуу ылан иһэр.

Үһүс сырыыга бастаан биири, онтон үһү холбуу хабар.

Төрдүс сырыыга биир хаамысканы эмиэ үөһэ быраҕар, атын хаамыскатын барытын ытыһыгар 

хомуйан ылар. Үөһэ бырахпыт хаамыскатын хаба охсор. Бэһис сырыыга хаамысканы барытын 

илиитин көхсүгэр уурар уонна биир эрэ хаамысканы хаалларан, сэрэнэн остуолга түһэртэлиир. 



Онтон илии көхсүгэр хаалбыт хаамысканы үөһэ быраҕан баран, остуолга түспүттэри хомуйан 

ылар.

Ити курдук хаамыска оонньуурга аҕыска диэри араас көрүҥнээх ирдэбил быраабыла буолан 

киирэр.

2.«Дугда»

Дугда оонньуу түөрт тэҥ өрүттээх (5см.) маґы ортотунан атын угун курдук уктаах оҥоһуллар. 

Уга тутум уһуннаах.

Түөрт эркинэ түөрт араас бэлиэлээх: биир харах, икки харах, кириэс уонна килиэккэ. Харах 

суолтатынан араас ахсааннаах ынаҕы ылаҕын эбэтэр биэрэҕин. Дугданы биир оҕо эргитэр 

уонна ыытан кэбиһэр. Хайа өттүнэн түспүтүн көрөн ылыы , биэрии быраабылатын толорор. 

Биир харахтаах өіттө үөһэ түстэҕинэ, биир ынаҕы ылар, оттон икки харахха – икки ынаҕы. 

Кириэс түстэҕинэ тугу да ылбат, ол оннугар уопсайга төһө ынах баарый соччону бэйэтин 

ынаҕыттан уурар. Оттон килиэккэлээх өттүнэн түстэҕинэ, остуолга (уопсайга) баар ынаҕы 

барытын ааҕан ылар. Итинник үллэстибит ынахтара бүтүөр диэри оонньуулар. Ким элбэх 

ынахтаах хотор.

Маны таьынан «Хабылык», «Баайа», «Тыксаан», «Тырыыҥка» бааллар. Маны таһынан 

таабырын, көрдөөх ахсаан оҕо өйүн сайыннарар. Эппиэти көрдүүргэ, буларга оҕо араастаан 

эргитэн толкуйдуур, булугас өйдөөх буолар

3.Ойбонтон уулааһын 

Сиртэн биир тутум үрдүктээх иһиккэ ууну толору куталлар. Ыытааччы оонньуу быраабылатын 

кэпсиир уонна кыттар дьону биир сиргэ туруорар. Бастакы оонньоочу уҥа илиитинэн хаҥас 

кулгааҕын эминньэҕин тутар, хаҥас илиитинэн хаҥас атаҕын кэтэҕинэн уҥа атаҕын төбөтүттэн 

тутар уонна илиилэрин араарбакка туран эрэ төҥкөйөн, мас кытыйаттан уулаан ылыахтаах. 

Оонньуу быраабылата. Өскөтүн төҥкөйөн иһэн илиилэрин арааран тайана түстэҕинэ, 

оонньууттан туоруур. Илиилэрин араарбакка, аҥар атаҕар олорон, үчүгэйдик төҥкөйөн уу 

истэҕинэ, кыайыылааҕынан тахсар.

4.Кириэс тэбии

 Икки тэбис- тэҥ 3 см кэтиттээх, 70 см уһуннаах,0,5 см халыҥнаах маһы ылан көнө сиргэ 

кириэстии уураллар. Оонньооччу сис туттан кириэстии ууруллубут мас таһыгар кэлэр. Кини бу 

кириэс үрдүнэн аҥаар атаҕын үөһэ көтөҕөн баран, биир атаҕынан кылыйан, маһы таарыйбакка 

кириэстии ыстаҥалыыр кэмигэр ханнык баҕарар ырыаны дорҕооннохтук ыллыахтаах. Оонньуу 



быраабылата. Өскөтүн маһы таарыйан кэбистэҕинэ, хотторбутунан ааҕыллар. Биир мүнүүтэ 

тохтоло суох кириэһи таарыйбакка үҥкүүлээтэҕинэ, кыайыылааҕынан тахсар.

5.Куобах

Куобах - турар сиртэн эбэтэр чугастан сүүрэн кэлэн, икки атаҕынан тэҥҥэ тирэнэн, тохтообокко

эрэ уон биирдэ ойуу. Тирэнэр кэмҥэ киһи тобуга бокуйар, икки илиитэ кэннин диэки буолар. 

Ойор киһи атаҕын күүскэ, түргэнник көннөрөн, илиитин иннин диэки эрчимнээхтик дайбаан 

саҕалыыр.

Көтүү кэмигэр атаҕы кумуччу тутуллар. Куобахтааһын икки суол көрүҥнээх: атаҕынан утары 

соҕус тирэнэн, дэгэйэн барыы эбэтэр батары түһүөлээн, атах күүһүнэн тирэнэн силлиргэччи 

ойуу. Саҥа саҕалааччы сүрүн алҕаһа диэн, илиитин сатаан хамсаппат. Хас ойуу кэнниттэн 

спортсмен илиитин маятник курдук хамсатан, олус түргэнник кэннин диэки илдьэ охсуохтаах. 

Сорох олус төҥкөччү туттан, умса хоруйа түһэрин эмиэ маҥнайгыттан ыйан, сатаан тирэнэрин 

ситиһиэххэ наада.

6.Ыстаҥа

Сүүрэн кэлэн икки атахха олбу - солбу уон төгүл түһүөлээн баран, уон биириһигэр икки атахха 

тэһһэ түһүллэр. Сүүрүүтэ кылыы сүүрүүтүн курдук. тирэнэр атах уллуҥаҕар малтаччы соҕус 

үктэниллэр. Тирэнэн баран, өттүгү хамсатан, босхо атаҕы инники күүскэ быраҕыллар.

Киһи иннин диэки төҥкөччү соҕус туттан, киэҥник атыллаан ойор. Үрдүк кылаастаах 

спортсмен икки илиитин тэҥҥэ дайбанар, оттон саҥа саҕалаан эрэр оҕо олбу-солбу дайбаныан 

сөп. Үгүс киһи наһаа үөһэ эбэтэр сүүрэн эрэр курдук намыһахтык ойор, сототун олус инники 

быраҕар, атаҕынан тэҥэ суохтук анньынар буолар, ол сыыһа.

7.Кылыы

Кылыы - сүүрэн кэлэн аҥар атаҕынан уон төгүл ойон баран, уон биириһигэр икки атахха тэҥҥэ 

түһүллэр. Маҥнайгы сүүрүү 20-30 м уһун буолуон сөп. Тирэнэр атах уллуҥаҕар бүтүннүүтүгэр 

үктэниллэр, босхо атах тобуга токуйан, биэтэҥнээн - такыҥнаан, ойору күүһүрдэр.

Хайдах эрэ табыйар курдук буолан баран, чэпчэкитик дэгийэн тирэниллэр. Илиини атахха сөп 

түбэһиннэрэн кэнниттэн инники диэки дайбаныллар. Үчүгэйдик, сатаан кылыйарга туох 

ханнык иннинэ атах, илии былчыҥа хамсыыра, салгыҥҥа көтүү, тыыныы - барыта сөпкө 

дьүөрэлэһэрэ наада. Саҥа саҕалаан эрэр кылыыһыт маҥнай наһаа түһүнэн, сүһүөҕэ уйбат 

буолааччы эбэтэр сүүрэн эрэр курдук намыһахтык баран бүдүрүйэн хаалар. Наһаа үөһээ 

күөрэйэн кылыйар эмиэ соччото суох.

8.Маамыкта быраҕыы



Уһук хоту сир уонна Саха сирин соҕуруулуу - илиҥ өттүн аҕыйах ахсааннаах норуоттарыгар 

киэҥник тарҕаммыт көрүҥ. 15 м ыраахха 1,5 үрдүк остуолбаҕа таба муостаах макет саайыллар.

О5о биир сиргэ туран эрэн эбэтэр сүүрэн кэлэн быаны иилэ быраҕыахтаах. Кыттааччы үстэ 

холонор кыахтаах. Өскөтүн маамыкта көстөрө уустук буоллаҕына суон соҕус капрон быаны 

туһаныахха сөп. Быа биир төбөтө уктааланар, иккис төбөтө ону нөҥүө таһаарыллар. 

Маамыктаны иилистибэт гына төгүрүччү тутан түүрүллэр. Бырахтахха тас дьоҕус иитэ барыта 

субуруйан, маамыкта сыалга иилистэ түһүөхтээх.

Маамыктаны элбэхтик эрчиллэн таба быраҕар буолуохха сөп. Саха оҕотун мээчигинэн, 

маһынан таба быраҕарга кыра эрдэҕиттэн үөрэтиэххэ наада. Кэнники төбөтүгэр кыра 

дьаакырдаах быаны онно - манна быраҕа оонньуохтаах. Ол курдук сыыйа-баайа маамыктаны 

сатаан тутта үөрэнэр. Маамыктаны таба быраҕыыга конкус, күрэхтэһии тэрийэн ыытар сөптөөх.

9.Мас тардыһыы

Сахаларга ким күүстээҕин билэргэ ханна да буоллун: дьиэ иһигэр, таһырдьа, муостаҕа, хонууга,

хаарга - мас тардыһаллара. Сороҕор быа эмиэ тардыһар буолаллара. Дьигиҥнэтэн тардыы, 

биэрбитэ буолан иһэн эмискэ төлө тардыы, маһы эрийии, туора төҥкөйүү уо.д.а. араас албас 

баара.

Кырдьаҕастар этэллэринэн, түөр уоҥҥа чугаһыыр албас баара эбитэ үһү. Мас тардыһыыта 

кэнники спорт көрүҥэ буолбутугар, соччо сөбө суох быраабыланы олохтооннор, бу киирсии 

көрөргө интириэһэ сүтэн хаалбыта.

Билигин сорох албас көҥүллэнэн, тирэнэр маска атаҕы араастык сыҕарыҥнатар буоланнар, мас 

тардыһыы наһаа кэрэхсэнэр күрэхтэһии буолла. Мас тардыһааччы урут кылгас, босхо 

хаптаһыҥҥа тирэнэн олорон, утарылаһааччытын сороҕор өрө тэбэн кэбиһэр этэ. Аныгы 

быраабыланан атах хамсыыра көҥүллэнэн, былчыҥы сөптөөх кэмҥэ сатаан күүрдэр, булугас, 

түргэн өйдөөх, олус сэргэх киһи кыайар буолан эрэр. Ардыгар алҕас хотторуу эмиэ баар. Ол 

аата бу спортка сөптөөх бэлэмнэнии наада. Тура күүһү быһаарсарга, кэпсэтии быһыытынан 

билигин да араас албаһы туттубакка тардыһыы эмиэ көҥллэниэх тустаах.

Тардыһыы ыытыллар сирэ 4 м уһун, 2 м кэтит көнө муоста буолар. ортотугар 2 м уһуннаах, 20-

25 см кэтиттээх, 3-4 см халыҥ тирэх мас туруоруллар. Тардыһар мас төгүрүк, суона 2,3-3,5 см, 

уһуна 50 см кээмэйдээх тиит эбэтэр хатыҥ буолар. Сэрэбиэй кэнниттэн маһы ис эбэтэр тас 

өттүнэн ылыллар. Төлөрүппэт гына аҥар илиини үөһээттэн, аҥар илиини алларааттан тутуллар. 

Судьуйа хамаандатынан утарылаһааччылар бэйэ бэйэлэрин тардан ыла сатыыллар. Маһы төлө 

ыыппыт киһи хотторор.

Мас тардыһыы спорт биир ыарахан көрүҥэ буолар. Икки тэҥ киһи өр баҕайы ыгыстан олороро 

сүрэх үлэтигэр, хаан эргииригэр, сис иҥииригэр улахан буорулаах. Холобур, ыараханы 

көтөҕүүгэ 20-30 сөкүүндэттэн уһуннук ыгыстар олох сатаммат диэн дакаастаммыта ыраатта. Ол



иһин мас тардыһыы кыргыттарга, дьахталларга спорт көрүҥүнэн киирбэт.Саастаах эр дьону да 

мас тардыһыннарар табыллыбат. Эдэр да дьон тоҥ иҥиирдэринэн тардыһаллара сыыһа. Эти - 

хааны үчүгэйдик ититэн, ордук сиһи имитэн баран киирсиллэр.

Мас тардыһыыга эрчиллии ньымата диэн былыр да, аны да суох. Ол гынан баран сиһэ, атаҕа 

күүстээх, илиитин табаҕайа, тарбаҕа сайдыбыт киһи тардыһыык буолара чахчы.

Ыарахан атлетикаҕа ити былчыҥы сайыннарар сөптөөх ньыма үөскээбитэ ыраатта. Холобур, 

табаҕайы, тарбах былчыҥын эрчийэргэ икки бууттаах гиирэни ыйаан баран эрийэн таһаара 

оонньуур тренажеры киһи бэйэтэ ханна баҕарар оҥостуон сөп.

Атах күүһүн сайыннарарга нэдиэлэҕэ иккитэ муҥутаан көтөҕөр ыйааһыҥҥыттан 80-90% 

штангаҕа ууран баран, биэс-алта төгүл төхтөрүйэн, иккилиитэ - үстүүтэ хатылаан, санныга сүгэ 

сылдьан дириҥник олоро олоро турар сөп. Бу эрчиллиини 3-4 ый оҥордоххо, атах биллэ 

сэниэлэнэр.

Сис күүһүн сайыннарарга ыарахан ыйааһыннаах штанганы атаҕынан, сиһинэн өрө 

тардыалааһын эбэтэр санныга ууран баран төҥкөйө-төҥкөйө төттөрү кэдэрийии көмөлөһөр. 

Эмиэ хас да ыйы быһа нэдиэлэҕэ иккилиитэ дьарыктаныахха наада. Хатылааһын, төхтүрүйүү 

ахсаана эмиэ били үөһээ этиллибитин курдук.

Аны былчыҥы күүрдэн, олорон эбэтэр туран эрэн ыарахан, хамсаабат эттиги тарда 

сатааһын( изометрическэй үлэ) улахан көдьүүстээх. Оскуола оҕото туран эрэн тардыһа, сосуһа 

оонньууртан, хомуур канат тардыһыыттан, хааһах хостоһууттан саҕалаан үөрэниэхтээх. Үрдүкү

кылааска күрэхтэһии, конкурс тэрийэн ыытыахха син. Иккилии буолан тардыһар бэрт көхтөөх 

буолааччы. Тардыһыы техникатын, практикатын субу баар диэн киһи кыайан чопчу этэн 

үөрэппэт. Элбэх киирсии, күрэхтэһии түмүгэр халбархай, былчыҥынан, атаҕынан сатаан 

оонньуур буола үөрэниллэр. Хас биирдии утарылаһааччы туспалааҕын учуоттаан туттар албас 

наада. Дьэ ол эрээри мас тардыһыы сүрүн техниката - атаҕы эрдэ көннөрбөккө, сис күүһүн 

ыһыктыбакка тэбинии, сөпкө тыыныы, эмискэ түллэр түргэн күүһү туттуу, утарылаһааччы 

албаһын таба туһаныы.

Мас тардыһыытыгар бобуулаах албастар

1. Мас тардыһыытыгар бобуллар:

а) өттүгэстии охтуу

б) тэбилик хаптаһынтан атаҕы араарыы

в) тардыһар маһы туппут сиргиттэн илиини сыҕарытыы

г) эмискэ эмискэ дьигиҥнэтэн тардыы

д) тардыһар маһы иҥнэри тутан, тэбилик хаптаһыҥҥа эбэтэр сиргэ тирээн тардыы

е) тардыһар маһы эмискэ ыһыктан кэбиһии

ж) хамаанда бэриллиэн иннинэ тардыы



з) тардыһыы кэмигэр кэпсэтии, судьуйаны кытта мөккүһүү уо.д.а.

2. Бобуулаах албастары тутуннахха, быраабыланы кэстэххэ кыттааччыга сэрэтии бэриллэр. 

Иккис сэрэтии кэнниттэн күрэхтэһииттэн уһуллар.

10.Хабылык 

 Хабылык маһа 16 см уһун, 9 см кэтит, 4мм халыҥ буолар. Ахсаана 30 устуука. 2 мунуутэ 

оонньонор. Оонньооччу хабылыгы ытыһыгар ууран баран өрө быраҕаат, илиитин көхсугэр 

түһэрэн ылар. Өссө биирдэ быраҕаат, чопчу биир хабылыгы харбаан ылыахтаах. Бутэһик биэс 

хабылык хааллаҕына барытын хабан ылан баран биири ылар, эбэтэр эмиэ биири эрэ хабан 

ылыахтаах. Бутэһик ус хабылык хааллаҕына эмиэ уһуөннэрин хабан ылан баран биири ылар, 

эбэтэр биири эрэ ылар. Бутэһик хабылыгы ытыһыгар ууран баран өрө быраҕаат, ылгын чыкыйа 

уонна аата суох тарбахтар ыккардыларыгар кыбытан ылыахтаах. Икки мунуутэ бутуөр диэри 

оонньонор, элбэҕи ылбыт бастыыр. Киһи илиитэ, тарбаҕа имигэс, чуолкай хамсаныылаах буола 

сайдар.

